ՀՀ աշխատանքի և սոցիալական հարցերի նախարարության
 2017 թվականի գործունեության
ՀԱՇՎԵՏՎՈՒԹՅՈՒՆ
2017թ. առանձնացավ կատարված աշխատանքների ծավալի, ընդգրկվածության և բովանդակային առումով: Ստեղծված համակարգերի մի մասը մտավ բնականոն գործարկման փուլ, մեկնարկեցին նոր նախաձեռնություններ: Գոհացուցիչ արդյունքներ արձանագրվեցին սոցիալական խնդիրների լուծմանն ուղղված համագործակցային միջավայրի ստեղծման, պետություն-ոչ պետական համագործակցության զարգացման ու իսնտիտուցիոնալացման ուղղությամբ: Շոշափելի քայլեր ձեռնարկվեցին մատուցվող ծառայությունների հասցեականության, որակի ու արդյունավետության բարձրացման ուղղությամբ: ՀՀ 2017թ. պետական բյուջեով սոցիալական պաշտպանության ոլորտին հատկացվել է 408.9 մլրդ. դրամ կամ պետական բյուջեի ընդհանուր ծախսերի 30.1 տոկոսը: Սոցիալական պաշտպանության ոլորտի 91 ծախսային ծրագրի գծով փաստացի ֆինանսավորումը կազմել է 359.7 մլրդ դրամ կամ նախատեսվածի 83.8 տոկոսը:
Աշխատանք և զբաղվածություն
2017թ. շարունակվել են զբաղվածության ոլորտում իրականացվող օրենսդրական բարեփոխումները: Կամավորի ինստիտուտի ձևավորման, կամավորական գործունեության և կամավոր աշխատանքի լիարժեք օրենսդրական կարգավորման նպատակով մշակվել և ՀՀ կառավարության հավանությանն է արժանացել «Կամավորական գործունեության և կամավոր աշխատանքի մասին» ՀՀ օրենքի հայեցակարգն՝ համապատասխան օրենքների նախագծերի փաթեթով: Աշխատանքային հարաբերությունների կարգավորման մեխանիզմների պարզեցման, աշխատանքային հարաբերությունների ձևավորման, փոփոխման և դադարման նոր ճկուն հիմքերի ապահովման նպատակով մշակվել է «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» ՀՀ օրենքի նախագիծը: Կատարվել են փոփոխություններ սոցիալական փաթեթից օգտվելու իրավակարգավորումներում: «Զբաղվածության մասին» ՀՀ օրենքում կատարված փոփոխություններով կարգավորվել են աշխատաշուկայում անմրցունակ և մասնագիտություն չունեցող երիտասարդ մայրերի աշխատանքային ունակությունների ու կարողությունների զարգացման (մինչև 6 ամիս ուսուցում) և մինչև երեք տարեկան երեխայի խնամքի արձակուրդում գտնվող երիտասարդ մայրերի համար՝ մինչև երեխայի երկու տարին լրանալը աշխատանքի վերադառնալու դեպքում, երեխայի խնամքն աշխատանքին զուգահեռ կազմակերպելու համար աջակցության իրավունքի սահմանման հարաբերությունները:   
Կենսաթոշակային ապահովություն
2017թ. ընթացքում իրականացված միջոցառումներն ուղղված են եղել կենսաթոշակային ապահովության ոլորտում առցանց մատուցվող ծառայությունների շրջանակի ընդլայնմանը: Օրենսդրական փոփոխությունների և «Էլեկտրոնային կենսաթոշակ» տեղեկատվական համակարգի կատարելագործման արդյունքում 2018թ. կապահովվի երեխայի ծննդյան միանվագ նպաստ (այդ թվում՝ 3-րդ և հաջորդ երեխայի ծննդյան դեպքում), խնամքի նպաստ, թաղման նպաստ նշանակելու դիմումն առցանց ներկայացնելը, ՔԿԱԳ-ի մարմինների հետ ծննդյան ակտերի և ծնողական իրավունքներից զրկելու վերաբերյալ տեղեկատվության փոխանակության համակարգի ներդրումը, զինծառայողներին և նրանց ընտանիքների անդամներին կենսաթոշակ և պարգևավճար նշանակելը (վերահաշվարկելը) և վճարելը: Գործարկվում է աշխատանքային գրքույկների հաշվառումը և առկա տեղեկատվությունը պետական կենսաթոշակային համակարգի տվյալների շտեմարան ներառելու համար էլեկտրոնային լուսապատճենների ստեղծումն ապահովող տեղեկատվական ենթահամակարգը: 2017թ. դեկտեմբերի 31-ի դրությամբ հաշվառված է 520906 կենսաթոշակառու և նպաստառու, որից 455275-ը` աշխատանքային կենսաթոշակառու, 63061-ը` նպաստառու, 1983-ը` շարքային կազմի զինծառայության հետ կապված կենսաթոշակ ստացող, 587-ը` պետական պաշտոն զբաղեցրած անձինք:
Սոցիալական աջակցություն
Սոցիալապես անապահով ընտանիքների համար ինքնուրույնաբար կայուն եկամտի ձևավորման իրական հնարավորությունների ստեղծման և դեպի պետական նպաստն առկա ձգտումների առավելագույնս ապախթանման նպատակով արմատապես վերանայվել է ընտանիքների անապահովության գնահատման կարգը: Շարունակվել են մեկ պատուհանի սկզբունքով գործող 19 համալիր սոցիալական ծառայությունների տարածքային կենտրոնների աշխատանքները, պետական նպաստների առցանց եղանակով ստացվող տվյալների շրջանակի ընդլայնմանն ուղղված աշխատանքները, ինչպես նաև նախկին ԽՍՀՄ Խնայբանկի ՀԽՍՀ հանրապետական բանկում մինչև 1993թ. հունիսի 10-ը ներդրված դրամական ավանդների դիմաց փոխհատուցման գործընթացը: 2017թ. ընտանիքների անապահովության գնահատման համակարգում հաշվառված շուրջ 125000 ընտանիքից ընտանեկան կամ սոցիալական նպաստ է ստացել ամսական միջինում 103723-ը, նպաստի միջին չափը կազմել է 31350 դրամ: Երեխայի ծննդյան միանվագ դրամական օգնություն է տրվել 4900, առաջին դասարան ընդունվելու կապակցությամբ` 10489, ընտանիքի անդամի մահվան դեպքում` 153 ընտանիքի:
Հաշմանդամների և տարեցների հիմնահարցեր
Հաշմանդամության ոլորտի պետական քաղաքականությունն ու նպատակային ծրագրերն ուղղված են հաշմանդամություն ունեցող անձանց իրավունքների պաշտպանությանը և  սոցիալական ներառմանը: Փոխվել է հաշմանդամի սայլակների և լսողական սարքերի տրամադրման ընթացակարգը. անձը պետական հավաստագրերի միջոցով կարող է ձեռք բերել իր անհատական կարիքներին և առանձնահատկություններին համապատասխան հաշմանդամի սայլակ կամ լսողական սարք: 2017թ. դեկտեմբերի 31-ի դրությամբ հաշվառված է 193302 հաշմանդամություն ունեցող անձ՝ որից 8231-ը հաշմանդամ երեխա: Առաջին անգամ փորձաքննվել է 18438 անձ, վերափորձաքննվել է 50374 անձ:
Ընտանիքի, կանանց և երեխաների հիմնահարցեր 
Շարունակվել է նախարարության բնակչության սոցիա​լական պաշտպանության հաստա​տությունների (մանկատուն, երեխաների խնամքի գիշերօթիկ հաստատություն) վերակազմակերպման գործընթացը: Համակարգի 6 մանկատանը կազմակերպվել է առանց ծնողական խնամքի մնացած շուրջ 620 երեխայի խնամքը, որից 460-ը` 3 մասնագիտացված մանկատնում, սոցիալապես անապահով ընտանիքների 420 երեխայի` երեխաների խնամքի ու պաշտպանության գիշերօթիկ 6 հաստատությունում, 270 երեխայի՝ սոցիալական հոգածության ցերեկային 3 կենտրոնում, 150 երեխայի՝ Երեխայի և ընտանիքի աջակցության կենտրոնում: 25 երեխա խնամվել է 21 խնամատար ընտանիքում: Երեխաներին կենսաբանական ընտանիք վերադարձնելու ծրագրի շրջանակում Լոռու և Շիրակի մարզերում կենսաբանական ընտանիք է վերադարձել 40 երեխա, կանխարգելվել է 60 երեխայի մուտքը հաստատություններ: 

Մշտադիտարկում և գնահատում (ՄԳ)
ՄԳ միասնական համակարգի ներդրման գործընթացի շրջանակում 2017թ. իրականացվել է 41 ծրագրի մշտադիտարկում և գնահատում (զբաղվածության կարգավորման պետական 2016թ. ծրագիր, հաշմանդամության հիմնահարցեր, կենսաթոշակային ապահովություն, սոցիալական աջակցություն և այլն): Ընթացիկ և նպատակային ուսումնասիրություններ են իրականացվել նախարարության ենթակայության 7 ՊՈԱԿ-ում, 4 ՍՊԸ-ում, 2 Հկ-ում, սոցիալական ծառայություններ տրամադրող տարածքային 10, սոցիալական ապահովության պետական ծառայության տարածքային 6, զբաղվածության պետական գործակալության 7 մարմիններում: 

Համագործակցություն միջազգային, ոչ պետական և բարեգործական կազմակերպությունների հետ
Սոցիալական պաշտպանության ոլորտի բարեփոխումներն իրականացվում են միջազգային և բարեգործական կազմակերպությունների հետ սերտ համագործակցությամբ (ՄԱԿ-ի կառույցներ, Եվրոպայի Խորհուրդ, Համաշխարհային բանկ, ԱՄՆ ՄԶԳ, «Սեյվ դը Չիլդրեն», «Վորլդ Վիժն») և այլն:

Փաստաթղթաշրջանառություն
2017թ. կազմակերպվել է նախարարությունում ստացված 42192 պաշտոնական գրության, 10701 քաղաքացու դիմումների, նախարարի և նախարարության աշխատակազմի ղեկավարի ստորագրած, համապատասխանաբար, 165 և 68 հրամանի միասնական շարժը: Նախարարություն է դիմել 7387 քաղաքացի: 
Քարոզչություն, հասարակության իրազեկում

Հավատարմագրված հանրապետական 35 լրատվամիջոցով եղել է ավելի քան 350 հրապարակում, տարածվել 250-ից ավելի մամլո հաղորդագրություն, անցկացվել` 20 մամուլի ասուլիս:

ՀՀ աշխատանքի և սոցիալական                                               Ա. Ասատրյան

